
Ата-энелер үчүн программа 

көндүмдөрүн жакшыртуу 

(Класс жетекчилер үчүн колдонмо) 



Башталгыч класстын окуучуларынын окуу көндүмдөрүн 

жакшыртуу боюнча ата-энелер менен  иштөө программасы 

“Сабаттуулукту жогорулатуу: коомчулуктун иш-аракеттери” 

аттуу нускаманын (Literacy Boost. Save the Children International, 

2012) материалдарына ыңгайлаштырылды. Программаны 

ыңгайлаштыруунун үстүнөн USAID’дин «Бирге окуйбуз» 

долбоорунун консультанты Гульжан Мамытова жана 

долбоордун кызматкерлери болгон   Бекайым Торогельдиева, 

Зарина Турукманова жана Анархон Калиловалар тарабынан, 

USAID’дин «Бирге окуйбуз» долбоорунун менеджери Чинара 

Джумагулованын жетекчилиги астында аткарылды.   

 Кыргызчага долбоордун кызматкери Айсалкын 

Кочкорова которду. 

Башталгыч класстардын окуучуларынын окуу 

көндүмдөрүн жакшыртуу боюнча ата-энелер үчүн программа 

жалпы билим берүү мекемелеринин башталгыч класстарынын 

менторлоруна, класс жетекчилерине жана ата-энелерге 

сунушталат. 

 

 

 

Аталган басылма Америка элинин колдоосу менен Америка Кошмо 

Штаттарынын эл аралык өнүгүү боюнча агенттиги (USAID) тарабынан 

ишке ашты. Публикациянын мазмууну толугу менен Изилдөөлөр 

боюнча Америка институту жана Save the Children International эл 

аралык уюмунун жоопкерчилиги астында жана милдеттүү түрдө 

USAID’дин же Америка Кошмо Штаттарынын Өкмөтүнүн көз 

карашын билдирбейт. 

КИРИШҮҮ 
 

 “Китептер – бул мезгил толкунунда өзүнүн баалуу жүгүн 

муундан муунга алып жүрүүчү ой кайыктары”, Бэкон Ф. 

“Китеп окугандар ар дайым сыналгы көргөндөрдү 

башкарышат”, Жанлис Ф. 

 

Китеп окуу бул балдардын мектепте ийгиликтүү 

билим алуусуна өбөлгө түзгөн, предметтерди 

өздөштүрүүдөгү  маанилүү көндүм болуп саналат. 

Балдарынын келечегине кызыккан ата-энелер 

Кыргызстанды КИТЕП ОКУГАНДАРДЫН өлкөсүнө 

айландырууга жөндөмдүү адамдар. Дал ушул ата-энелер 

Окурман баланы тарбиялоо ишинде бизге өнөктөш 

пикирлеш боло алышат.  

 

Үй-бүлө өсүп келаткан муунду тарбиялган башкы 

социалдык институт. Дал ушул үй-бүлөдө инсандын 

руханий адеп-ахлактык мүнөзү түптөлөт. Үй-бүлө бала 

чактан тарта китепке болгон кызыгуу жана сүйүү жаралган 

чөйрө болуп эсептелет. Бирок балдардын китеп окуусун 

колдоонун жана өнүктүрүүнүн эң эле натыйжалуу жолу – 

бул үй-бүлө менен мектептин, китепкананын тыгыз 

байланышы экени талашсыз. 

 

Баланын китепке болгон мамилесин 

калыптандырууда үй-бүлөнүн мааниси зор. Эгерде үй-

бүлөнүн улуу мүчөлөрү үчүн китеп окуу маанилүү болсо, 

бала да муну баамдайт жана аларды туурап китеп окуй 

баштайт. Бала кезинде алган таасирлер эсинде калып, 

келечекте да өз үй-бүлөсүнө ушул адатты үйрөтөт. Ата-

энелердин табитин, кесибин жана кызыгууларын 

чагылдырган үйдөгү китепкана чоң мааниге ээ. Бул көп 

учурда баланын китепке болгон мамилесин гана эмес, 

ошону менен бирге өспүрүмдүн адабий табитин да 

аныктайт. 

 

Көпчүлүк ата-энелер китеп окуу адатын 

калыптандыруудда массалык маалымат каражаттары, 

өзгөчө телевидение терс таасирин тийгизип жатканын 

белгилешет. Буга чейин китеп окууга жумшалган убакыт 

азыр сыналгы көрүү жана компьютердик оюндар ойноо 

менен өтүп калды. Белгилүү болгондой, дал ушул 

телеберүүлөр “өзүнө теңдеши жок тарбиялоочу жана 

маалымат булагына айланды”. Телеберүүлөрдү тынымсыз 

жана көзөмөлсүз көрө бергендин натыйжасында өсүп 

келаткан муундун сөз байлыгы азайып, орой болуп, 

маалыматты “клиптик” кабыл алуу калыптанууда. 

 

Адам бала чагында эмнени көрсө, бул өмүр бою 

анын эсинде кала берет. Эмнени эксек, ошондой түшүм 

алаарыбыз шексиз. Дал ошондуктан үй-бүлө менен иш 

алып баруу өтө маанилүү жана мезгилдин талабы болуп 

турат. 

Ата-энелер үчүн программа деген эмне? 

 

Ата-энелер программасы – ата-энелерге үй-

бүлөлүк китеп окуунун маанилүлүгү тууралуу маалмыт 

алууга, бала менен китеп окууга эн ынгайлуу убакыт таап, 

балага китеп окуунун ылайыктуу ыкмаларын үйрөнүүгө, 

ошондой эле атайын даярдалган сценарийлердин 

негизинде китеп окууну тажрыйбаларынын 

ийгиликтүүлүгүнө жетишүүдөгү тоосколдуктар тууралуу 

талкуу жүргүзүүгө мүмкүнчүлүк алышат.  

Ата-энелер үчүн  чогулуштарды өткөрүүнүн 

максаты бул коомдо үй-бүлөлүк китеп окууну жайылтуу.  

 

 

 Мына ушундай маанилүү учурларды эске алуу менен 

USAID’дин “Бирге окуйбуз” долбоору башталгыч 

класстардын окуу көндүмдөрүн жакшыртуу максатында 

кенже класста окугандардын ата-энелери үчүн атайын 

программа иштеп чыгып, муну ишке ашыруу үчүн ата-

энелердин чогулуштарын  өткөрүүнү сунуштайт. Бул 

программа китеп окуу, балдардын китеп менен 

таанышуусу; кагаз барактарын кармаганда пайда болгон 

сезимдер; окуу үчүн гана эмес, ырахат үчүн китеп окуу; 

баяндап берүү, мисалы “Манас” эпосун айтып берүү  

салты канчалык маанилүү болгонун көрсөтөт. Оозеки 

баяндап берүү балдар жана аларды тарбиялаган чоңдор 

үчүн өтө чоң ролду ойнойт. Бул күнүмдүк турмушта 

колдонулган үзгүлтүксүз процесске айланышы керек. 

 

Программанын тапшырмалары: 

 

- Балдарга китеп окуп берүү канчалык маанилүү болгону тууралуу 

ата-энелердин маалымдуулугун арттырып, балдарда китепке 

болгон сүйүүнү пайда кылууга көмөктөшүү. Бул болсо балдардын 

ар тараптуу өнүгүүсүнө оң таасирин тийгизет. 

 

 

- Ата-энелерге китеп окуунун түрдүү 

практикалары/техникалары жөнүндө маалымат берип, муну 

менен китеп окуу үчүн сарпталган убакытты мүмкүн 

болушунча майнаптуу колдонууга шарт түзүү. 

 

Программа ата-энелердин төрт чогулушунан турат. Мүмкүн 

болсо, программанын башынан аягына чейин катышуучулардын 

курамы өзгөрбөсө жакшы болот. Ар бир ата-энелер чогулушунун 

өтүлүүчү темасы бири-бири менен тыгыз байланыштуу. 

Ошондуктан бардык төрт чогулушта катышуу ата-энелерге 

программа тууралуу толук маалымат алууга мүмкүнүлүк беретю  

 

№ 1 АТА-ЭНЕЛЕРДИН ЧОГУЛУШУ 

 

Темасы: “Чогуу окуунун зарылчылыгы” 

 

 Ата-энелердин чогулушунун катышуучулары менен 

амандашып, ал-акыбалын сураңыз. 

 Бүгүнкү жолугушуунун  милдеттери жана күн тартиби 

менен тааныштырып өтүңүз. 

 

1-кадам.  Ата-энелердин бири-бири менен таанышуусу 

үчүн көнүгүү – тыным алуу (10 мүнөт). 

 

Класс жетекчи “Ысымдар жана жаңсоо кыймылдары” 

көнүгүүсүн түшүндүрүп берет жана көнүгүүнү баштайт. 

Шарттар: ал өзүнүн атын айтып, колдору менен жаңсап, бир 

кыймылды аткарып көрсөтөт. Бул кыймыл анын ысымын 

мүнөздөп бериши керек. 

Алгоритм: Чогулуштун катышуучулары тегерекке тизилип 

алып, кимге кезек жетсе, буга чейинки катышуучунун 

ысымдарын кайталап, анын кыймылдарын көрсөтүшөт 

жана андан кийин өздөрүнүн ысымдарын айтып, кыймыл 

жасап көрсөтүшөт. 

 

 

 

2-кадам. Маселеге киришүү (талкуу, суроо-жооптор) 

 

1) Ата-эне катары сиз балаңызды кантип тарбиялап 

жатасыз? Сиздин баамыңызда, китеп окуу же аңгеме айтып 

берүү баланы тарбиялоодо канчалык маанилүү? 

 

2) Сиз балаңызга китеп окуп же аңгеме (жомок) айтып берип 

турасызбы? Балаңыз кандай аңгемелерди жакшы көрөт? 

 

3) Сиздин үй-бүлөдө ким мыкты аңгемечи? Ким жакшы окуп 

берет? Эмне үчүн ушундай деп ойлойсуз? 

 

3-кадам. Топтордо талкуулоо 

 

Алгоритми: Катышуучуларды төрт топко бөлүп, тапшырма 

берип, жоопторду даярдоо. Даяр болгон жооптор менен 

тааныштыруу. 

 

1-топко: Ата-энелер үчүн балдар менен чогуу китеп 

окуунун кандай пайдасы бар? 

2-топко: Балдар үчүн ата-эне менен чогуу китеп окуунун 

кандай пайдасы бар? 

3-топко: Чоң ата, чоң апалар үчүн балдар менен чогуу 

китеп окуунун кандай пайдасы бар?                                                 

4-топко: Улуу балдар менен кичүү балдардын чогуу китеп 

окуусу кандай пайда алып келет? 

 

4-кадам: Ар бир топ кезек-кезеги менен баяндама жасап, 

корутунду чыгарышат 

 

 

5-кадам. Ата-энелер үчүн маалымат 

 

Бирге окуунун атайын чектелген эрежелери жок. 

Чогуу китеп окууну качан жана кайсы жерде уюштуруу 

керектигин ар бир үй-бүлө өзү чечет. Кечки тамактан 

кийин үй-бүлө ашканада, мүмкүн жумшак эмеректер 

турган чоң бөлмөдө, балким жайкысын бактын 

көлөкөсүндө, ал эми кышкысын меш жагылган бөлмөдө 

отуруп, китеп окуса болот. Чогуу отуруп алып китеп 

окуунун түрдүү варианттарын ойлоп тапса болот. Эң 

негизгиси: чогуу китеп окуган учурда аларга эч нерсе 

тоскоол болбошу керек. Бул үчүн мүмкүн болушунча 

сыналгыны, үналгыны, компьютерди, чөнтөк телефонду, 

айтор сиздин баамыңызда китеп окууга тоскоол болчу 

бардык нерселерди өчүрүп салыш керек. Биргелешип 

китеп окуу салты үчүн убакытты үй-бүлөнүн бардык 

мүчөлөрү үчүн ыңгайлуу боло тургандай тандап алуу 

абзел. 

 

Эгерде сиз өзүңүз өрнөк катары (үлгү көрсөтүп) 

китеп окусаңыз, анда бул балаңызга китепти жакшы көрүү 

сезимдерин үйрөтүүнүн эң жакшы ыкмасы! 

Балдарга китеп окуп берээрдин алдында чоңдор анын 

мазмуну менен алдын ала таанышып алышы керек. 

Балдар үчүн китеп окуп берүү жигердүү 

катышууну билдирген иш болушу керек. Жалаң гана 

текст окууга басым жасабаш керектигин, балаңыз менен 

сүрөттү чогуу көрүп, талкуулоо да өтө маанилүү 

болгонун унутпаңыз. Балдар отуруп алып кимдир бирөө 

менен (багуучу, бир тууганы ж.б.) китепти караганды 

жакшы көрүп калганы – негизги максат. Мунун жардамы 

менен аларда китепке жана окууга болгон сүйүү күчөйт. 

 

 

 

Ата-эне баланын жанында отуруп, аны менен 

чогуу сүрөттөрүн карап, талкуулап, пикирин угуп, 

баладан жөнөкөй сөздөрдү жана уйкаш сүйлөмдөрдү 

кайталап берүүсүн өтүнүп, ага китептин мазмуну 

жөнүндө айтып берүүнү сунуштаса болот. Эгерде балага 

кызык болсо, китепти кайрадан окуп бергиле. 

Китеп окуп берген маалда:: 

 

- Балага жакын отуруңуз; 

- Китептин сүрөттөрү баарыңар үчүн көрүнө тургандай 

кармаңыз (мисалы, китепти бир жагынан караса болот); 

- Үнүңүздү так чыгарып, аңгемедеги каармандын үнүнө 

окшоштуруп сүйлөгөнгө аракет жасаңыз; 

- Аңгемени угуу кызык болуш үчүн жаңсоо кыймылдарды, 

көз байланышты, мимиканы пайдалангыла; 

- Эгерде балаңыз уккусу келбей, башка нерселерге алагды 

болуп жатса, анын көңүлүң бурдуруу үчүн суроолорду 

узатыңыз. Мисалы, “сен кандай деп ойлойсуң, эми 

мындан ары эмне болушу мүмкүн?”. Китеп окуудан 

мурда, окуп жатканда жана окуудан кийин аңгеменин 

сюжетин түшүнүп-түшүнбөгөнүн текшерүү үчүн 

9



суроолорду улам узатып туруш керек. 

 

“Баарын ташта да оку” деген ыкма бар (класс жетекчи ал 

тууралуу кененирээк айтып берет). 

 

6-кадам. Үйгө тапшырма 
 

1. Үйүңүздө балдарың окуй ала турган канча китеп бар 

болгонун санап чыгыңыз. 

 

2. Сиз балаңызга окуп бере ала турган китептердин саны 

канча? 

 

3. “БТО” (“Баарын ташта да оку”) ыкмасын колдонуп, үй-

бүлө мүчөлөрү менен китеп окуп көргүлө. 

 

 

7-кадам. Күндүн жыйынтыгын чыгаруу 

 

- Сиз үчүн бүгүнкү чогулушта эмнелер маанилүү болду? 

 

- Бүгүнкү жолугушуудан сиз өзүңүз үчүн эмнелерди 

үйрөнө алдыңыз? 

 

Катышуучуларга ыраазычылыгыңызды билдирип, кийинки 

чогулуш өтчү күнү, убактысы жана орду тууралуу 

эскертип, чогулушту жыйынтыктаңыз. 

№ 2 АТА-ЭНЕЛЕР ЧОГУЛУШУ. 

 

Темасы: “Аңгеме окуу убагы”. 

 

1-кадам. Ата-энелердин биринчи чогулушун талкуулоо 

 

1. Катышуучу-ата-энелерден буга чейинки чогулуш 

жөнүндө кыскача баяндап берүүсүн өтүнүңүз. 

2. “БТО” ыкмасы боюнча эксперимент кандай болгонун 

сураңыз 

3. Ата-энелерден үйүндө балдар өздөрү окуй ала турган 

канча китеп бар экенин жана чоңдор аларга окуп бере 

ала турган  канча китеп бар экени сураңыз. 

 

2-кадам. Топтордо талкуулоо 

 

Катышуучуларды “Атомдор жана молекулалар” 

оюну менен үч топко бөлүп алып, аларга тапшырма 

бериңиз: бир күн бою алар жасай турган иш-аракеттердин 

тизмегин бериңиз. Андан соң катышуучулар жасаган 

иштерди доскага илип, үн чыгарып окуп берүүсүн 

өтүнүңүз. 

 

 

3-кадам. Жалпы талкуу. “Аңгемелер окуу убагы” 

 

Адегенде ата-энелерге күнүмдүк иш-чараларга 

чогуу китеп окуу үчүн убакытты кантип кошорууңузду 

карап көрө турганыңызды айтыңыз. Катышуучулар менен 

чогуу класс жетекчи китеп окуу үчүн бош убакытты 

негизинен кечинде же дем алыш күндөрү ж.б. тапса 

болорун айтып берет. Эң негизгиси ата-энелерде, чоң ата, 

чоң энеерде же улуу балдарда бул ишке каалоосу болушу 

керек. 

Класс жетекчи: Эмне үчүн үйдө мультфильмдер 

жазылган видео кассеталар көп болгонуна карабастан 

сизден үн чыгарып окуп берүүңүздү суранат? Ал азырынча 

үн чыгарып окуу сүйлөө речти өнүктүрүү, эне тилин 

өздөштүрүү, эмоционалдык жана элестүү ой жүгүртүү 

үчүн пайдалуу болгонун баамдай элек. Болгону ал жанында 

телевизор эмес, сиздин болушуңузду каалап турат. Бала 

беш жаштан ашып, өз алдынча окуй алса да, сиздин 

жаныңызда ал өзүн коопсуздукта жана ишеничтүү сезет. 

Бул бала дагы эмес, чоң эле адам – бардык жагынан 

жетилип калган жолдошуңуз болушу мүмкүн. Анткени дал 

ошол мүнөттө сиз телевизорго эмес, бири-бириңерге 

көңүл бурасыңар. 

 

4-кадам. Ролдоштурулган оюндарга даярдануу 

 

Шарты: Катышуучулар топтордо ролдоштуруп оюн ойноп 

берүүгө даярданышат. 

 

1-топ. Атасы да, энеси да иштеген, чоң энеси үй тиричилиги 

жана башка балдар менен алек болгон, улуулар бала менен 

чогуу китеп окуу үчүн убакыт таппаган үй-бүлөнүн 

образын ойношот. 

 

2-топ. Атасы иштеген, апасы үйдө отурган, сериал көргөн, 

конокко тынбай барган, кошуналарынын үйүнөн чыкпаган үй-

бүлөнүн образын аткарышат. Экөө тең бала менен чогуу китеп 

окуганга убакыт таппай келишет. 

 

3-топ. Ата-эненин экөө тең иштеген, чоң энеси үй тиричилиги 

жана кичүү балдар менен алектенген, бирок буга карбастан 

чогуу отуруп алып китеп окуган үй-бүлөнүн образын 

аткарышат. 

5-кадам. Ролдоштурулган оюндарды көрсөтүү жана жалпы 

талкуулоо 

 

Класс жетекчи: Изилдөөлөр көрсөткөндөй, мектепте 

сабакты жакшы окуган балдарга ата-энеси аптасына болжол 

менен бир саат, башкача айтканда күнүнө он мүнөттөн китеп 

окуп беришет. 

 

6-кадам. Күндүн жыйынтыгын чыгаруу 

 

- Сиз үчүн бүгүнкү чогулушта эмнелер маанилүү болду? 

 

- Бүгүнкү жолугушуудан сиз өзүңүз үчүн эмнелерди 

үйрөнө алдыңыз? 

 

Катышуучуларга ыраазычылыгыңызды билдирип, кийинки 

чогулуш өтчү күнү, убактысы жана орду тууралуу 

эскертип, чогулушту жыйынтыктаңыз. 

№ 3 АТА-ЭНЕЛЕР ЧОГУЛУШУ 

 

Темасы: “Окуу техникаларын көрсөтүү: көркөм окуу” 

 

1-кадам. Буга чейинки чогулушту эске салуу. Талкуулоо. 
 

Катышуучу-ата-энелерден буга чейинки чогулуш жөнүндө 

кыскача баяндап берүүсүн өтүнүңүз. Талкуулоо.                                                                                  

 

2-кадам. Ата-энелерди көркөм окууга даярдоо 

 

Класс жетекчи: Азыр мен силерге “Чиркей жана Арстан” 

текстин окуп берем. Силердин оюңарча бул текст эмне 

жөнүндө? 

 

3-кадам. 1-тынымга чейин окуу 

 

"Чиркей жана арстан" 

 

Күндөрдүн биринде Чиркей Арстанга учуп келип, мындай 

деди: "Мен сенден коркпойм. Сен менден кыйын эмессиң 

жана менден күчтүү эмессиң. Сен катуу аркырайсың, 

тырмактарың ороктой, тиштериң темирдей. Бирок мен 

сенден баары бир күчтүүмүн...” 

 

1-тыныгуу 

 

Суроолор: 

• Арстан Чиркейдин мындай сөздөрүнөн кийин 

кандай ойдо калды дейсиңер? 

• Чиркей өзүнүн күчүн далилдей алабы же жокпу? 

Сиз ага эмнени каалайт элеңиз? Эмне үчүн? 

 

4-кадам.  2-тыныгууга чейин окуу 

 

Арстан ырылдады: “Сен менден кантип эле күчтүү 

болмок элең? Сен кымындайсың,  бүртүктөн чоң эмессиң! 

Менин кыжырыма тийбе”.                                                                                               

2-тыныгуу.                                                                                                                                                                     

Суроолор: 

• Эмне үчүн Чиркей Арстанга ушундай чакырык таштады? 

5-кадам. 3-тыныгууга чейин окуу  

                                                                                                                                                                                  

“Эгерде күмөн санап жатсаң, анда кел, мушташалы!”-  

деп Чиркей баштады. - Көрөлү, ким жеңер экен". 

  

3-тыныгуу.                                                                                                                                                   

Суроолор: 

 Андан кийин эмне болот? Эмне үчүн ушундай деп 

ойлойсуз? 

6-кадам. 4-тыныгууга чейин окуу                                                                                                                                                                                                                                                                                                            

Чиркей Арстанга учуп келип, ийнесин анын таноосуна, 

бетине, чекесине  сайып жиберди. Арстан ары-бери 

кайсалактап, Чиркейди басып өлтүрүүгө аракет кылды. 

Арстан ошентип жатканда, Чиркей ары жакка учуп 

кетип, анын башка жерине конуп калды. Чиркейди 

өлтүрүүгө аракет жасаган сайын Арстан өзүн эле сабап 

жатты. Ал Чиркей конгон жерлерди уруп жатканы 

менен, Чиркейге такыр эле жетпей койду. Ал бетин 

тырмап жатып катуу жараланды. Кансырап 

жараланган Арстан качып кетти.  

4-тыныгуу.                                                                                                                                    

Суроолор: 

 Бул бөлүктү уккандан кийин кандай сезимдер пайда 

болду? 

 

7-кадам. 5-тыныгууга чейин окуу 

                                                                                                                                                                                                                                                                                                                                     

“Ха-ха! Мен күчтүү экенимди билгем” – деп Чиркей 

сүйүндү. - Мен Арстанды жеңдим! Ким менден күчтүү?”. 

Чиркей кубанган бойдон ызылдап башка жакка учуп 

кетти. 

 

Өзүнүн кыйындыгына жыргап, кайда учуп баратканын 

байкабай, Чиркей бийлеп баратты. Аңгыча болбой, 

Чиркей жөргөмүштүн торуна чырмалып калды. 

 

5-тыныгуу. 

 Чиркейдин тагдыры мындан ары кандай болот деп 

ойлойсуңар?  

 

8-кадам. Тамсилдин аягын окуу 

 

Жөргөмүш болсо ачка жаткан болчу. Чиркей 

жөргөмүштүн тамагы боло турган болду. Кезектеги 

курмандыгын күтүп отурган ачка жөргөмүш ага 

жакындап келатты. Колго түшүп калып, алы кеткен 

Чиркей катуу ыйлай баштады: "Балакет болду мага! 

Жаныбарлардын эң чоңун жеңгеним менен, эми курт-

кумурскалардын арасындагы эң кичинекейине жем болом 

дегеним кандай?!". 

  

Суроолор: 

 Тамсилдер адамдарды тарбиялайт деп айтышат. Бул 

тамсил сизди эмнелерге үйрөттү? 

 Ушундай тарбиясы бар дагы кандай тамсилдерди билесиз? 

9-кадам. Талкуу 

Катышуучуларга суроо: 

 Бул окуу техникасы жөнүндө эмне айта аласыңар?  

 Анын баалуулугу эмнеде? 

 Окуунун жүрүшүндөгү тынымдар эмнени билдирет? 

 Алар эмнеге керек? 

 Кайсы жерлерде  тынымдар болду? Эмне үчүн? 

 Бул ыкмадан эмнелерди өздөштүрө алдыңыз? 

 

Класс жетекчи: Дүйнө жүзүндө жүргүзүлгөн көптөгөн 

изилдөөлөр көрсөткөндөй, балдарга китеп окуп берүү же 

болбосо окуяны баяндап берүү аларга өз алдынча 

ойлонууга жана окууга, тилдик көндүмдөрүн 

өркүндөтүүгө жардам берет. Улуулар же ата-энеси 

окуганын көргөн балдарда китеп окууга стимулу пайда 

болот. 

 

Балдар үчүн китеп окуу кызыктуу болушу үчүн 

төмөнкүдөй кеңештерди сунуштайбыз: 

 Адегенде эмнени айтып же окуп бере турганыңызды 

жарыялаңыз. Балдардан өзүн жакшы алып 

жүрүүсүн жана сизди карап отуруусун өтүнүңүз. 

 Маанилүү жерлерде үнүңүздү басаңдатып, жай 

ыргакта окуй баштаңыз, ошондо үнүңүз 

табышмактуу чыгат;   

 Аңгеменин курч жерлерине жеткенде үнүңүздү 

бийик чыгарыңыз; 

 Каармандарга жараша үнүңүздү улам өзгөртүп 

туруңуз (мисалы: арстан катуу добуш чыгарат); 

 Аңгемени окуп же баяндап берип жатканда 

көзүңүздү балдардан албаңыз, көз менен байланыш 

сакталууга тийиш; 

 Маал-маалы менен тыным алып, суроолорду узатып 

туруңуз. 

 

Бул кеңештер “Чиркей жана Арстан” тамсилинин 

негизинде берилди. 

 

10-кадам. Үй тапшырмасы: Бүгүнкү тажрыйбага 

таянып, балдарыңыз менен китеп окуп көргүлө. 

11-кадам. Күндүн жыйынтыгы 
 

- Сиз үчүн бүгүнкү чогулушта эмнелер маанилүү болду? 

 

- Бүгүнкү жолугушуудан сиз өзүңүз үчүн эмнелерди 

үйрөнө алдыңыз? 

 

Катышуучуларга ыраазычылыгыңызды билдирип, кийинки 

чогулуш өтчү күнү, убактысы жана орду тууралуу 

эскертип, чогулушту жыйынтыктаңыз. 

18



 

 

 

 

 

 

№ 4 АТА-ЭНЕЛЕР ЧОГУЛУШУ 

 

(башталгыч класстардын ата-энелеринин жалпы 

чогулушу): 

 

“Форум-театр” 

 

Форум-театр – бул талкуу үчүн мейкиндик берген 

иш ыкмасы. Ал чыныгы жашоодогу көрүнүштөрдү 

кайталап, адамдарга күнүмдүк турмуштагы көйгөйлөргө 

башкача көз менен карап, аларды чечүүгө жардам берет. 

 

1-кадам. Форум-театрда ойноого даярдануу 

 

Катышуучулар топтордо жашоодон алынган төмөнкүдөй 

көрүнүштөрдү даярдашат (4-5-класстын окуучулары муну 

алдын ала даярдаса да болот): 

 

1-топ төмөнкүдөй кырдаалды көрсөтүшү керек: 

 

1-кырдаал. Бала акырын жана түшүнүксүз окуп жатат. 

Апасы кыжырданып: “Мен сага кантип үйрөттүм эле! 

Китепти ушинтип да окуйбу? Мына, кандай окуш 

керектигин көрүп ал!” дейт. Бала болсо башын ийинине 

катып, капаланып, окууга кайдыгер болуп калат. Апасы 

ого бетер кыжырдана: “Эмне унчукпайсын?! Суу жутуп 

алдыңбы?! Деги кимди тартып калдың болду экен?!”. 

2-топ төмөнкүдөй кырдаалды көрсөтүшү керек: 

 

2-кырдаал. Китепти бир аз окугандан кийин Айдар 

чарчаңкы үнү менен мындай дейт: “Болду, окугум келбей 

калды”. “Оку деп жатам!”, - деп апасы талап кылат. “Апа-

а”, - деп Айдар жалбарат. “Кимге айтып жатам, оку!”, - 

үнүн өктөм чыгарат апасы. “Кыйкырба мага!”, - деп 

баласы каяша кайтарат. “Сен кимге каяша айтып жатасың? 

Сениби, шашпа…” - деп коркутканга өтөт апасы. - 

Шашпай тур, атаң иштен келсин сазайыңды гана берет, 

кантип каяша айтканды көрсөтөт!”. 

 

3-топ төмөнкүдөй кырдаалды көрсөтүшү керек: 

 

3-кырдаал. Кеч кирип, апасы тамак даярдап жүрөт. 

Баласы үй тапшырмасын аткарып жатат. Бир күн бою 

талаада иштеген атасы үйүнө келээр замат диванга жатты. 

Жети жаштагы Толгонай: “Апа, жомок окуп бериңизчи?”. 

“Убактым жок, атаңа барчы!”, -деп кыжырдана апасы жооп 

берди. “Ата, китеп окуп бериңизчи?”, -деп кыз атасынан 

суранат. “Чарчаганымды көрбөй турасыңбы? Бутумду араң 

сүйрөп келдим, чарчадым, агаңа бар, ошол окуп берсин, 

мен эс алышым керек”, - деп жооп кайтарды атасы. 

“Айбек, жомок окуп берчи!”, - көзүнө жаш толо агасынан  

карындашы суранат. “Барчы ары, сенсиз деле сабагым 

толтура. Бир жерге отуруп алып өзүң эле окуй берчи, 

кичинекей эмессиң го. Баарын тажатып жибердиң…”, - деп 

агасы дагы кагып салды. Китебин кучактаган Толгонай 

сыртка чыгып, босогодо отуруп алып ойлоно баштады: 

“Эмне үчүн чоңдордун дайыма эле бош убактысы 

болбойт? Эмне үчүн баары эле мени түрткүлөшөт? Алар 

мени жакшы көрүшпөйт окшойт”. Кыздын бетинен жаш 

агып жатты. 

2-кадам. Көрүүчүлөр менен оюн жана талкуу уюштуруу 

 

Ар бир топтогу актерлор чыгып, көрүүчүлөргө 

кырдаалды көрсөтүп беришет. Андан соң отургандардан 

ушундай кырдаалда эмне кылмактыгын сурашат. 

 

Талкуудан кийин ар бир оюн кайрадан кайталанылат 

жана көрүүчү, ал эми биздин учурда жардамчы актер, каалаган 

жеринен токтотуп, каалаган каармандарды ойноп берип өзүнүн 

кырдаалга карата мамилесин көрсөтө алат. 

 

3-кадам. Форум-театрды талкуулоо 

 

Оюндан кийин эч ким эч жакка кетпейт. Себеби иштин 

эң маанилүү бөлүгү башталат. Спектаклде ойногон окуучу-

актерлор көрүүчү-ата-энелер менен оюнду, анда көрсөтүлгөн 

көйгөйдү талкуулап, туура чечимди издешет. Аудитория 

биргелешкен аракеттер менен баары макул болгон чечимге 

келмейинче талкуу улана берет. 

 

4-кадам. Ата-энелер чогулушун жыйынтыктоо: Балдар 

менен чогуу китеп окуунун үй-бүлөлүк Кодексин 

иштеп чыгуу. 

 

5-кадам. Күндүн жыйынтыгы 

 

- Сиз үчүн бүгүнкү чогулушта эмнелер маанилүү болду? 

 

- Бүгүнкү жолугушуудан сиз өзүңүз үчүн эмнелерди 

үйрөнө алдыңыз? 

 

Катышуучуларга ыраазычылыгыңызды билдирип, кийинки 

чогулуш өтчү күнү, убактысы жана орду тууралуу 

эскертип, чогулушту жыйынтыктаңыз. 

21



 

Кошумча материалдар 

 

 

 

 

Ата-энелерге психологдордун жана 

китепканачылардын  кеңеши 
 

Техникалык китеп окуу баскычынын “жылаңач” 

ыкмасы жана мазмундуу окуунун, тексттин мазмунун тез 

кабылуунун ыкмасы да бар. Биринчи баскычта бала 

окуудан ырахат албайт. Атүгүл ал баскычта көбүрөөк 

убакыт кармалып калса, анда кийин китеп окууга болгон 

кызыгуусу жоголуп кетиши мүмкүн. 

 

Китеп окууганды жакшы көрүүгө үйрөтүүнүн даяр 

рецеби жок (кантип өзүңдү жакшы көрүшүң керектиги, 

кайдыгер адамды канткенде жакшы көргөн адамга 

айландырса болот дегендин рецепттери барбы? Жок, бирок 

ички туюмдун ролу өтө чоң. Негизи эле жакшы көркөм 

адабиятты окуңуз дейт элек). 

 

Балаңыз окуганды үйрөнүп, бирок азырынча 

техникалык эле окуп жатса, башкача айтканда өз алдынча 

окуганды каалабай, окуганын баамдай албай жатса, анда 

такыр жасабашыңыз керек болгон нерселер бар. 

 

Китеп окуу башынан эле ырахат жана кубаныч 

менен коштолушу керек. Эч качан балаңыздан “дагы бир 

сүйлөмдү окуп койчу”,-деп суранбаңыз. Ар кандай 

ыкмаларды, оюндарды ойлоп табыңыз. Бала эмне жөнүндө 

окуп жатканын түшүнбөсө да өзү окуганды каалашы керек. 

Бала окуган ар бир сөзгө кубаныңыз. Анткени бул 

чындыгында эле анын кичинекей жеңиши эмеспи. 

 

Бала китеп окуп жатканда анын көңүлүн каталарга 

бурбаңыз, аларды байкатпай оңдоңуз. Негизи эле мүмкүн 

болсо оңдобой эле коюңуз. 

 

Биринчи жолу китеп окуу үчүн тамгалары чоң-чоң, 

түстүү, сүрөттүү, бала “дагы эмне болоор экен” деп 

чыдамсыздык менен күтө тургандай сюжети кызыктуу 

китепти тандаңыз. 

 

Китеп окууга кызыктыруунун ыкмалары өтө эле 

көп. Алардын кайсынысы сиздин балаңызга туура 

келээрин өзүңүз тандаңыз. Ички туюмуңузга ишениңиз. 

Өзүңүздүн ыкмаңызды да ойлоп тапсаңыз болот. 

 

 

Кассилдин ыкмасы 

 

Бул ыкма бир топ эле эркин окуп калган, бирок 

китеп окуганды жакшы көрбөгөн, техникалык окуу 

баскычында турган балага туура келет.  

 

Китептеги окуянын өзөгү кызыктуу болгон текст 

тандалып, ата-энеси эң кызыктуу жерине жеткенге чейин 

окуп беришет. Андан кийин үй-бүлө мүчөлөрүнүн 

убактысы болбой калып, китеп ошол кызыктуу жеринде 

кала берет. 

 

Окуя эмне менен бүтөөрүнө кызыгып калган бала 

айла жок өзү колго алып, китеп окуганга киришет. Ата-

энеси ошол замат аны мактап, чогуу окуй башташат: “бир 

сапты сен, эки сапты мен окуйм”.  

Техникалык окуу ыгы калыптанып отуруп 

мазмундуу китеп окууга айланат. 

 

 

 

 

Искра Даунистин (балдар психологу) ыкмасы 

 

Бир күнү бала ойгонуп, жаздыгынын алдынан 

Карлсондон кат табат. Анда ал чоң тамгалар менен эки 

сапта баланы жакшы көрөөрүн, аны менен достошкусу 

келээрин жана балага белек кайсы жерде турганын жазган 

экен. Айтылган жерде белек болот. Бала бул оюн болгонун 

түшүнгөнү менен абдан кубанат. 

 

Эртеси күнү дагы бир кат алат. Бирок анда белек 

тууралуу бир ооз сөз болбойт. Бул катта Карлсон циркке 

билет калтырайын дегенин, бирок бала мышыкты 

куйругунан тарткылап, аны кыйнап жатканын көргөнү, 

ошондуктан циркке билет албай койгону айтылат. 

 

Күн сайын каттар узарып отуруп, тез окула 

баштайт. Ыкма мазмундуу болуп, балада окууга болгон 

ырахат жана кубаныч сезимдерин пайда кылат. 

 

Сабатсыз аялдын ыкмасы 

 

Бул өзгөчө жөндөмдүү балдардын классында окуган 

бала жөнүндө узун окуя. Анын апасы орус тилинде начар 

сүйлөчү. Ал Борбордук телеграфта бандеролдорду жип 

менен байлап иштечү. Жогорку квалификацияны талап 

кылган ишти ага тапшырышчу эмес. 

Бала төрт жашында тамга тааныганы менен, бирок 

жакшы окуй алчу эмес. Анткен менен сабатсыз эненин 

ички туюму өтө күчтүү болсо керек. Өзүңүз деле байкап 

көрүңүзчү. 

 

Алар жатаканада жашашчу. Күндөрдүн биринде 

аларга кошуна Катя апа кирип келди. Диан аттуу бала окуй 

аларын көрсөтүп мактангысы келди. Ал албетте начар 

жана каталарды кетирип окуй баштады. Катя апа 

кошунанын баласын тарбиялайын деп чечти: “Ай, сен эмне 

окуй алам деп мактанасың да. Адегенде жакшы окуганды 

үйрөнүп алып, андан кийин мактансаң боло”. Мына ушул 

жерде апасын көрүп алгыла! “Эмне үчүн сен менин 

баламды капа кылып жатасың? Ал эми гана үйрөнүп 

келатат. А сен анын окууга болгон табитин бузуп 

жатпайсыңбы!” (ушинтип эле айтты!), - деп баласын 

коргой баштады. 

Арадан бир нече жыл өтсө да апасы бул окуяны 

эстеген сайын кыжыры келчү. 

- Бала менен сүйлөшкөндү билбегенден кийин бул 

жерге келбе деп Катя апаны кууп жибердим. Ошентип ал 

эки жыл мага кирбей жүрдү... 

Кызыгы андан кийин болду. Баланын апасы өтө аз 

акча тапчу. Кээде картошка гана жеп калган күндөр 

болгон. Ошондой күндөрү апасы картошка тазалап жатып, 

баласынан китеп окуп берүүсүн суранчу. “Сен китеп 

окуганда колдорум көп оорубай калат”, - деп түшүндүрчү 

ал. Баласы буга ишенчү. Апасы картошка тазалай 

баштаганда бала жанына отуруп алып китеп окуй баштачу. 

Көп жакшы окуй албай жатып, бир маалда апасынын көз 

жашын көрөт: 

- Апа, эмне болду? Эмне үчүн ыйлап жатасың? 

- Мына, балам, мен сабатсызмын, сен болсо 

окумуштуу болосун, көп китептерди окуйсуң. 

- Ооба, апа. Мен окумуштуу болом. 

Бул күнүнө үч жолу кайталанчу. Ар бир жолу бала 

апасынан качан картошка тазалай турганын, апасынын 

колу оорубашы үчүн китеп окуп бергиси келгенин айтчу. 

Бала беш жашка толгондо апасы экөө облустук 

китепканага барышты. Азыр болсо баласы мыкты 

математик болуп, Принстон университетинде иштейт. Ал 

эми сабатсыз аялдын баласында математикалык 

жөндөмдүүлүктү өрчүткөнү – бул таптакыр башка окуя. 

 
Психолог В.Уильямстын кеңештери: 
 

• Окуудан өзүңүз да ырахат алып, балдарыңызда да 

китеп – бул ырахат деген мамилени 

калыптандырыңыз. 

• Балдарга кичинекей кезинен эле үн чыгарып окуңуз. 

• Балдар сиздин ырахаттанып окуганыңызды 

көрүшсүн: цитаталарды келтириңиз, күлүңүз, 

үзүндүлөрдү жаттап алыңыз, окугандарыңызды 

кайра айтып бериңиз ж.б.        

• Сиз китеп окуганды жакшы көрөөрүңүздү 

көрсөтүңүз: китеп сатып алыңыз, белекке бериңиз 

жана белекке алыңыз. 

• Балдар китеп, журналдарды өздөрү тандашсын 

(китепканада, китеп дүкөнүндө ж.б). 

•     Балдарга сыйкырдуу жомокторду окуп бериңиз. 

•     Балдарга арналган журналдарга жазылыңыз 

(болгондо да анын атына!). Үйдө журнал, чоңдор жана 

балдар үчүн аңгемелер жыйнагы, гезиттер болсун. 

• Бала үй-бүлө мүчөлөрүнө же болбосо окуй албаган 

досторуна окуп берип турсун.   

• Китеп окууну колдоңуз: сыйлык катары жаңы 

китеп, сүрөт тартуу үчүн шаймандар, театрга, 

зоопаркка же музейге баруу үчүн билеттерди 

бериңиз. 

• Көрүнө турган жерге баланын окуу процессин 

чагылдырган тизмени илип коюңуз (канча убакыт 

ичинде канча китеп окуганы жазылыш керек). 

• Эгерде балдарыңыз менен чогуу саякаттасаңыз, 

аларга ошол жерлер жөнүндө окууну сунуштаңыз 

(саякаттка чейин жана кийин) 

• Машинеде баратканда балдар адабий 

чыгармалардын аудио жазылмасын угушсун.  

• Окуу менен байланышкан оюндарды ойноңуз. 

• Үйдө китеп окуу үчүн атайын жер бөлүп коюңуз 

(текчеси бар ыңгайлуу бурч болуш керек) 

• Балдарыңыз менен китепканага чогуу барыңыз.  

• Тасманы көргөнгө чейин же андан кийин кайсы 

китептин негизинде тартылган болсо, ошону окуп 

чыгууну сунуштаңыз. 

• Китеп окуган балдар менен достугун колдоңуз. 

• Балдар менен бирге кроссворддорду табыңыз. 

• Мүмкүн болсо баланын окуу ыкмасын жана өзүнө 

ишенимин өнүктүрүү үчүн үн чыгарып окуусун 

колдоңуз. 

Мезгилдүү басылмаларды, жылдыз төлгө, комикс 

ж.б. окушун колдоңуз.      

• Баланын өзү пьеса жазса же башка бир нерсе ойлоп 

тапса колдоо көрсөтүңүз. 

• Жакшы көргөн китептерге арналган кечелерди 

уюштуруңуз. 

Баланын китепке болгон кызыгуусун кантип ойготсо 

болот? 

 

Баланын китеп окууга болгон кызыгуусун арттыруу 

үчүн алган билимин күнүмдүк турмушта колдонуш керек 

(мисалы, жарыяны окуп беришин, сиз сатып берген жаңы 

китептин аталышын окуп берүүсүн сураныңыз). 

 

Баланын мектептеги күнүмдүк жетишкендиктерине 

кызыкдар болуу өтө маанилүү. Ата-энеси, чоң ата-чоң 

энеси мектепте болгон окуяга, кандай жаңы нерселерди 

үйрөнгөнүнө (ар бир сабак боюнча) кызыгуусу бала үчүн 

өтө маанилүү. 

 

Бала менен окулган китептен үзүндүнү аткарып, 

сюжет менен эксперимент жасап көрүңүз. Сиздин 

оюнуңузда токоч түлкүдөн качып кутулуп, андан ары 

ажыдаар же болбосо бака менен жолуксун. 

 

Бала менен чогуу жаңы эле окуп чыккан окуяга 

сүрөт тартып, каармандардын кийимдерин, аларды курчап 

турган буюмдарды ойлоп табыңыз. 

 

Окуп чыккан китептеги сюжетке окшош окуяларды 

жашоодон издеп көрүңүз. Мисалы, сиз Кызыл топучан 

кызга окшоп чон энеңизге белек алып бара жаткан учурга 

салыштырыңыз. 

 

Жашы улуураак бала менен китепти жана анын 

негизинде тартылган тасманы салыштырып көрүңүз. 

Кинодогу окуянын өнүгүшү канчалык китептегиге окшош 

болгонун талкуулап, мүмкүнчүлүк болсо сиз кайсы жерин 

кошот элеңиз, кайсы жерлерине макул болбогонуңуз 

тууралуу сүйлөшүңүз. 

 

Балага окуп чыккан китептен цитаталарды 

колдонгонду үйрөтүңүз. Мисалы, балаңызды сууга 

түшурүп жатканда “Самынданып жуунам, коркпойм 

муздак суудан, дайым жуунуп аламын, аппакай таза 

баламын” деп ырдасаңыз болот. Бул келечекте балаңыздын 

сөз байлыгын өнүктүрөт.  

 

Мындай ыкмалардын жардамы менен китептердин 

мазмуну баланын күнүмдүк жашоосу менен айкалышып, 

китеп окуу кадыресе жана зарыл көрүнүшкө айланат. 

Мындан тышкары бул анын ой жүгүртүүсүнө жана сүйлөө 

речине таасирин тийгизет. 

 

Эгерде бала окуганды билсе, кечкисин окуу 

тартибин киргизиңиз. Кайсы бир китепти тандап алып, күн 

сайын кечинде бир аздан окуп туруңуз. Кичинекей балага 

өзүңүз окуп бериңиз, улууларына үн чыгарып окуңуз. 

Ошентип чоңдор үчүн адабий китептерди да окуп берсеңиз 

болот.  

 

Эгер бала кечкисин китеп окуу тартибине көнүп 

калса, бирок өзү окугусу келбей жатса, анда бир амалды 

колдонуп көрүңүз. Биринчи күнү китепти кызыктуу 

жерине келгенде токтотуп, эртеси күнү убактыңыз болбой 

жатканын айтып, китепти өзү окуп чыгышын, андан кийин 

эмне болоорун айтып берүүсүн өтүнүңүз. Бирок ыкманы 

өтө эле көп колдонууга болбойт. Анткени бала мындай 

жол менен сиз аны китеп окууга мажбурлап 

жатканыңызды сезип калат. Бала такыр окубай койгондон 

көрө сиз менен кошо окуганы жакшы. Андан тышкары 

китеп окуу бул – үй-бүлө менен чогуу, пайдалуу убакыт 

29



өткөрүү, эс алуу, баарлашуу жана сизди ойлондурган 

маселелерди талкуулоо эмеспи. 

 

Эгерде бала кошумча китеп окууга караманча 

каршы болсо, ал кызыккан китептерди окуп бериңиз. 

Мисалы, эгерде бала динозаврларга кызыкса, анда ошолор 

жөнүндө окуп бериңиз. Эч качан баланы китеп окуу менен 

жазалабаңыз (музыкалык сабактар менен, дене тарбия 

көнүгүүлөрү менен, ж.б). Бул иштерден бала ырахат 

алышы керек жана алар ыктыярдуу болушу керек. 

 

 

 

 

Баланын жаш өзгөчөлүгүн эске алуу. 

 

Ар бир адам башкалардан айырмаланып турат, анын 

өзүнүн ички дүйнөсү, кызыкчылыктары, 

жөндөмдүүлүктөрү жана мүмкүнчүлүктөрү бар. Буга 

байланыштуу ата-энелердин негизги милдети – 

мугалимдер менен чогуу баланы мектепке кызыгуу менен 

барууга, ага айлана-чөйрөнү таанып билүүгө, жакшы 

билим алууга даярдоо. Китепти жакшы окуй алуу жакшы 

билим алуунун өзөгүн түзөт. 

 

Кенже курак баланын китеп окууга болгон 

кызыгуусун ойготуу үчүн эң ыңгайлуу учур болуп 

эсептелет. Баланын китепке болгон кызыгуусуна 

мектептин, китепкананын таасири чоң болгону баарына 

белгилүү болсо да, бул жерде негизги ролду баары бир үй-

бүлө ойнойт. Балдарда жана өспүрүмдөрдө китеп окууга 

болгон кызыгууну ата-энелер менен тыгыз байланышта 

туруп пайда кылса болот. Инсанды чоңойтуудагы эң 

ылайыктуу чөйрө – бул үй-бүлөнүн, мектептин жана 

китепкананын биримдиги.  

 

Мектеп курактагы кенже балдар менен чогуу китеп 

окууну уюштуруу принциптери жана ыкмалары 

 

Балдардын окууга болгон кызыгуусун өнүктүрүү 

жана алардын жалпы психологиялык өнүгүүсү төмөнкүдөй 

принциптерге жараша ишке ашышы керек: 

 

 баланын жаш курак өзгөчөлүктөрүн эске алуу; 

 

 окуп жаткан текст кызыктуу жана жөнөкөй болуш 

керек; 

 

 жасалгалоонун орундуу болушу (түсү, шрифти, 

сүрөттөрдө улуттук салт-санааларды эсепке алуу); 

 

 китеп окуу үзгүлтүксүз жана туруктуу болууга тийиш; 

 

 китеп окуу техникасы эмоционалдуу жана алгылыктуу 

болууга тийиш; 

 

 социалдык багыттуулугу (айланасындагылар менен өз 

ара аракеттешүүсү, чогуу өткөрүлгөн иш-

чаралар/майрамдар, улууларды жана чоңураак 

балдарды тартуу); 

 

 чыгармачыл мамиле (бала менен чогуу колго 

китепчелерди, сүрөттүү китептерди жасоо); 

 

 чыныгы жашоо менен байланышы бар, турмушта 

колдонулган билимдерге үйрөтүү (китепканаларга 

барууга, китептерди, журналдарды, гезиттерди, 

буклеттерди максатына жараша тандоого), 

 

 балдар алган билимдин, көндүмдөрдүн жана 

көнүгүүлөрдүн талапка жооп берүүсү. 

 

Окуп жатканда балдардын көңүл буруусун өрчүтүү 

үчүн ата-энелер үчүн эскертме 

 

Урматтуу ата-энелер!  

Эсиңизде болсун: көңүл буруу – бул өтө маанилүү 

психикалык процесстердин бири, ал жалпысынан окуу 

ишинин жана жарым-жартылай китеп окуунун 

натыйжалуу болушунун олуттуу бөлүгү болуп эсептелет. 

Китеп окууда баланын көңүл буруусун машыктырууга 

жардам бериңиз. 

 

1. Көңүл буруунун өзөгүндө кызыгуу жатат. Сиз балага 

сунуш кылган китептер же окуу материалдары, оюндар 

канчалык кызыктуу жана ар түрдүү болсо, баланын көңүл 

буруусун өнүктүрүү ошончолук мыкты болот. 

 

2. Балага окуу үчүн китептерди тандап жатканда жана 

анын көңүл буруусун өнүктүрүүдө бала кызыккан 

нерселерди эске алыңыз. Ошого байланышкан башка 

процесстерге жана кубулуштарга көңүлүн буруңуз. 

 

3. Китепти чогуу окуганда, ошондой эле окуп бүткөндө 

көңүл бурууну машыктыруу үчүн чыгарманын чоо-жайын 

талкуулаганга болгон мүмкүнчүлүктөрдү колдонгонго 

аракеттениңиз: таза абада сейилдөө, сапарлар, сейил бакта 

эс алуу. 

4. Китеп окуганда ошол чыгарманы балаңыз менен сөзсүз 

талкуулаңыз жана кайра айтып бериңиз; оюн так 

билдиргенге үйрөтүңүз. Ошондо мектепте оозеки жооп 

бергенде кыйналбайт. Бир нерсени сураганда “ооба” же 

“жок” деген жоопко канааттанбаңыз. Бала эмне үчүн 

ошондой ойдо болгонуна кызыгып, оюн жыйынтыктап 

алганына жардам бериңиз. Окуяларды ырааты менен 

айтып берип, аларга талдоо жасаганды үйрөтүңүз. 

 

5. Башка адамдардын жана өзүңүздүн жашооңуздан мисал 

келтирүү менен китеп окууга болгон кызыгуусуна дем 

бериңиз. Үй-бүлөдө баланын китеп окуудагы чакан 

жетишкендиктерин баса белгилеп көрсөтүңүз. 

 

6. Акыл айтпаңыз жана баланын каталарына көңүл 

бурбаңыз, эң негизгиси жетишкен ийгиликтерине басым 

жасаңыз. Чыдамкай болуп, тез эле жыйынтык болот деп 

күтпөңүз. Баланын көңүл буруусун машыктыруу үчүн 

атайын адабияттарды колдонуңуз. 

 

ЭСКЕРТҮҮЛӨР 

 

Бала китеп окууну жаза катары кабыл албашы үчүн 

ойногондун, сейилдегендин же телеизор көргөндүн ордуна 

эч качан китеп окутуп жазалабаңыз. Балага кечинде китеп 

окуусуна уруксат бербей жазаласа болот, бирок 

тескерисинче болбошу керек. 

 

Урматтуу ата-энелер, балдарды оку деп мажбурлап 

отуруп аша чаап кетпеңиз. 6-7 жаштагы балдар жарым 

сааттан ашык китеп окубашы керек, аларга бери дегенде 15 

мүнөт тыныгуу берилүүгө тийиш. Сан дайыма эле сапатка 

өтүп кетпейт! Мындан тышкары насаат айтып отуруп 

баланын китеп окууга болгон каалоосун жоготуп 

алышыңыз мүмкүн. 

 

Өзгөчө психологдор китеп окуу үчүн убакытты 

тандап жаткан маалда ата-энелерге телеберүүлөр менен 

“атаандашпоону” сунушташат. Жакшы көргөн 

телеберүүсүн көргөндүн ордуна баланы китеп окууга 

мажбурлабаш керек. Окуу үчүн атайын убакыт бөлүнүшү 

керек. 

 

Бала кайы бир китепке кызыгып калса, башкасын 

окууга мажбурлабаңыз. Бир нерсени окуу эч нерсени 

окубаганга караганда жакшы эмеспи. 

 

Бирок өзүңүз да сапаттуу адабиятты 

(жасалгаланышы жагынан да, мазмуну жагынан да) 

сунуштаңыз. Баланы азыр китеп дүкөндөрүндө толуп 

жаткан ар кандай комикс, “коркунучтуу окуялар”, махабат 

баяндары менен кызыктырганга аракеттенбеңиз. Бала 

мындай китептер менен мүмкүн болушунча кечирээк 

таанышканы туура. Баса, башталгыч класстардын 

көпчүлүк мугалимдери мындай китептерди мектепке алып 

келүүгө тыюу салышат. 

 

Балада китепкананын гана китептери болбошу 

керек. Сөзсүз түрдө өзүнүн жеке китептери болууга 

тийиш. Мисалы кандай? Биринчи кезекте жөн гана окуп 

койбостон, ошондой эле сүрөт тарта ала турган, өзү 

кыркып, бир нерсени жасап, жаза ала турган, пазл чогулта 

алган китептер болушу керек. Мындай китептер көп эле, 

бирок алар жеке колдонуу үчүн арналган. 

 

Үйдө балдар китепканасы болушу керек. 

Балдарыңызды китеп окууга түртө ала турган китептерди 

чогултуңуз (мисалы, динозаврлар, космос тууралуу 

китептер). Бул китепкана үчүн чыгармаларды балаңыз өзү 

чогултканы баарынан жакшы вариант. Ал жерде 

фантастикалык, укмуштуу окуялардын жыйнагы болмок. 

Балаңызга мыкты балдар жазуучулардын чыгармаларынан 

турган китепкана жасаганга жардам бериңиз. Бул аларды 

китепке аяр мамиле жасап, китеп окуганды жакшы көрүп 

калуусуна көмөктөшөт. 

 

Китепканачынын кеңештери (Людмила Лукзен) 
 

Психологдордун пикири боюнча китепке болгон 

кызыгууну 9 жашка чейин пайда кылса болот. 

Кийинчирээк муну жасаш оор, кээде такыр эле мүмкүн 

эмес. Ошондуктан окурмандарды тарбиялоо милдети ата-

энелердин мойнуна жүктөлөт. Мында балдар 

китепканасынын жардамына таянуу керек. Ар бир ата-эне 

баласын бактылуу жана дени сак көргүсү келет эмеспи. 

Баары балдарына ийгиликке жетүүнүн жолдорун 

үйрөткүсү келет. Бул үчүн бала адегенде окуганды жана 

жазганды үйрөнүшү керек. 

 

Бул процесс калыптанып калгандай мектепте эмес, 

үй-бүлөдө башталат. Мектепте китеп окуганды жана 

жазганды гана үйрөтүшөт. Биз болсо китепке болгон 

сүйүү, китеп окуудан ырахат алуу, дайыма китепти кошо 

ала жүрүү жана китепсиз жашоосун элестете албоо 

тууралуу сөз кылып жатабыз. Бул болсо мектептин 

милдетине кирбейт, бул толугу менен үй-бүлөнүн иши. 

Ата-энелер балдарына жатаарда китеп окуп берип, 

алардын көптөгөн “эмне үчүн?” деген суроолоруна жооп 

бериши керек. Ата-эне гана жамгыр жаап жатканда 

китепканага баласын ээрчип келет, ал менен кошо китеп 

тандашат. 

Сиз дүкөнгө баратканда балаңыз “мен балмуздак 

жейм (шоколад каалайм, оюнчук ала кел ж.б.)” деп СИЗГЕ 

айтат. Башкача айтканда, бала эң жакын деп эсептеген 

адамдарынан – ата-энелеринен кеңеш, жардам сурап, 

өтүнүч менен кайрылат. Ошондуктан эрте курак балада 

окууга жана китепке болгон сүйүүнү калыптандыруу үчүн 

эң жакшы учур. Муну кантип ишке ашырса болот? Сизге 

бир нече пайдалуу жана кызыктуу идеяларды 

сунуштайбыз. 

 

Бирок алгач ата-энелерде пайда болгон суроолорго 

жооп берели. 

 

Китепти качан окуш керек? 

 

- бала төрөлгөндөн кийин; 

- күн сайын бир нече мүнөттү китеп окууга бөлүү керек; 

- баланын маанайы жакшы болуп турган учурду тандаш 

керек; 

- баланы китеп окуй турган убакытты “күткөнгө” үйрөтүш 

керек; 

- каалаган жерде окуш керек; 

- бала ыйлаганда тышы кооз китепти көрсөтүп сооротсо 

болот; 

 

Китепти кантип окуп бериш керек? 

 

- ыңгайлуу жана жайлуу жерди тандаңыз; 

- бала чагыңыздан бери жатка билген ырларды окуп 

бериңиз;  

- баланын колуна карматканга жарай турган китепчелерди 

табыңыз;  

- китептерди жана сүрөттөрдү көрүңүз; 

- көркөм окуп бериңиз; 

- балага китепти өз алдынча тандоо мүмкүнчүлүгүн 

бериңиз; 

- жакшы көргөн китептерди кайрадан окуп бериңиз. 

 

Эми болсо балада китеп окууга болгон сүйүүнү 

кантип пайда кылса болоору тууралуу китепканачылардын 

жана психологдордун маанилүү кеңештеринин 

айрымдарына кененирээк токтололу. 

 

1. БАЛА МЕНЕН СҮЙЛӨШҮҢҮЗ, ЫРДАП БЕРИҢИЗ 

ЖАНА ОЙНОҢУЗ 

 

Наристелер сиз жуундуруп, кийинтип, тамактанып 

же уктатып жатканда, кечинде жана таң атканда сиздин 

сүйлөгөнүңүздү ыракатттанып угушат. Ошондуктан бала 

кезинен сиздин сүйлөгөнүңүздү угуп чоңойгон бала 

бардык сөздөрдү тез кабыл алып, түшүнө баштайт. Ал сиз 

ырдап берген ырларды жакшы көрүп өсөт. Бала сиз айтып 

берген аңгемелерге жана бирге ойногон оюндарга 

байланып калат. Балаңыз менен күндө жасаган көнүмүш, 

өтө жөнөкөй, бирок ал үчүн маанилүү иштер тууралуу 

сүйлөшүп туруңуз. Жасаган иш-аракеттер сөздөр менен 

коштолушу керек: “Колубузду жууйбуз”, “Отургучка 

отурабыз” деп, бардык нерселерди сүрөттөй бериңиз. 

Муну менен сиз өтө кунт коюп уккан угарманды тарбиялап 

жатасыз. 

 

2. КИТЕП ОКУУ ҮЧҮН КҮН САЙЫН УБАКЫТ 

БӨЛҮҢҮЗ 

 

Китеп окууну ымыркайдын жашоосунун алгачкы 

күндөрүндө эле башташ керек. Балага китеп окуп берүү 

менен сиз анын дүйнө таанымын кеңейтесиз жана ага 

китеп окуудан ырахат алууга жардам бересиз, баланын сөз 

байлыгын жана билимин өстүрөсүз. Бала китепти укканды 

үйрөнөт, китепти барактоого, сөөмөйү менен солдон онго 

жылдырганды, уккан жана көргөн сөздөрдү жаттайт. Бала 

ата-энеси менен туруктуу (маал-маалы менен эмес) 

окуганды жакшы көрөт! Уктаар алдында же болбосо үй 

тиричилигин жасап жаткан учурда пайда болгон бош 

убакытты китеп окуу үчүн пайдаланыңыз. Балага чоң ата, 

чоң энелери, ага-эжелери, үй-бүлөнүн бардык мүчөлөрү да 

окуп бере алышат. Китепканага барсаңыз, ал жерде 

башкалар да окуп бериши мүмкүн. Бош убакыт пайда 

болгон сайын китеп окуганга аракеттениңиз. Үйгө бир 

нече китеп сатып алып коюңуз, ошондо балаңыз алар 

менен алек болот. 

 

3. КИТЕПТИ БАЛАҢЫЗ МЕНЕН ЧОГУУ ТАНДАҢЫЗ 

 

Дайыма бала менен китеп окуганда сиз ага кандай 

китептер көбүрөөк жагаарын, кайсы китепти жакшы 

түшунөөрүн байкап каласыз. Балага жаккан китептерге 

окшошторду тандоодо китепканачынын жардамына 

таяныңыз. Китепканада түрдүү жаш куракка жана өнүгүү 

деңгээлине жараша китептер бар. Андан тышкары 

кесипкөй адам сизге караганда китепти жеңил табат 

эмеспи. 

 

Балага керектүү китептердин баары үйдө турат деп 

ойлобоңуз. Мындай катаны көптөгөн ата-энелер 

кетиришет. Үйдөгү китепкана коомдук китепканадан 

айырмаланганы үчүн гана эмес. Балаңызды башка окурман 

балдар шыктандырышы мүмкүн. Китеп көп болуп турса 

баланын да көзү жайнай түшөт эмеспи! Бул башка бирөөнү 

туурап өскөн баланы тарбиялоодо өтө маанилүү. Башка 

окурмандар сиздин балаңызга эстафетаны өткөрүп берген 

сыяктуу. Бул китептердин көп түрдүүлүгүнө, келечекте 

өзүн окурман катары алып жүрүүсүнө, мектепке 

даярдануусуна жардам берет. Китептер дүйнөсү ал үчүн 

жат болбойт. “Канча кызыктуу китептер бар жана анын 

баарын өзүм чыга алам” деп, китеп окууга стимул пайда 

болот. 

 

4. БАЛАНЫ ОКУУ МАТЕРИАЛДАРЫ МЕНЕН 
КАМСЫЗДАҢЫЗ 

 

Балада китепкананын гана китептери болбошу 

керек. Сөзсүз түрдө өзүнүн жеке китептери болууга 

тийиш. Мисалы кандай? Биринчи кезекте жөн гана окуп 

койбостон, ошондой эле сүрөт тарта ала турган, өзү 

кыркып, бир нерсени жасап, жаза ала турган, пазл 

чогулталган китептер болушу керек. Мындай китептер көп 

эле, бирок алар жеке колдонуу үчүн арналган.  

 

Китептерди өз колуңуз менен да жасап берсеңиз 

болот. Балаңызга өзүнүн китепчесин жасоо үчүн 

чаптаганга, тиккенге, сүрөт тартканга, сүрөттөрдү 

чаптаганага жардам бериңиз. Китепчеге сөздөрдү жазуу 

үчүн балаңызга жардам бере аласыз. Баланы 

шыктандырып, дем берип, бала өзү жазган китепти үй-

бүлөңүз менен отуруп алып окуңуз. 

 

5. ШАШПАЙ ЖАНА ЫРАКАТТАНА ОКУУ 

 

Эмнени окуганыңыз эмес, аны кантип окуганыңыз 

маанилүү! Тез жана бир калыпта окусаңыз балаңыз тажап 

кетет. Китеп окуудан өзүңүз да ырахат алып, 

эмоционалдуу окуп бериңиз. Актер болуңуз (“экран 

жылдызы” болууну самаган кыялдарыңызды эстеп 

көрүңүзчү!). Түрдүү каармандардын үнүн окшоштуруп 

окуганга аракеттениңиз, муну менен алардын мүнөзүн 

жеткиргенге аракеттениңиз. Ишенип коюңуз, балаңызга 

бул абдан жагат! Окуп жатканда тыным алып, китептеги 

сүрөттөр тууралуу айтып бериңиз. Бул болсо балага уккан 

нерселери тууралуу ой жүгүртүп, “сиңирип”, каармандар 

башынан өткөргөн окуяларды жана алардын мүнөзүн 

түшүнүүгө жардам берет. 

 

Сөзсүз түрдө суроолорду узатып, балаңыздын 

суроолоруна жооп кайтарып, аңгемени уккан бала кандай 

таасир алганын өз оозунан угуңуз. Китеп окуп берип 

жатканда балаңыздын реакциясын байкап туруңуз. Кээде 

ал окууну токтоткусу келбейт, айрыкча, бейтааныш окуя 

болуп, бала аны биринчи жолу угуп жатса ушундай болот. 

Кээде бала сүрөттөрдү көрүп, китеп эмне тууралуу 

болгонун сурагысы келет. Баланын көңүлүн калтырбаңыз. 

Китеп окуу ырахат тартуулашы керек! Эсиңизде болсун, 

китеп окуу – бул келечекте мектеп билим алууга чоң 

даярдык көрүү жана анын окууга болгон мамилесин 

калыптандыруу. 

 

6. КАЙРА-КАЙРА ОКУҢУЗ 

 

Белгилүү болгондой, балдар бир эле окуяны кайра-

кайра укканды жакшы көрүшөт. Алар сиздерден бир 

окуяны улам окуп берүүңүздү талап кылышат. Сиздин 

башка жаңы нерсени окуп, айтып берүү кеңешиңизди 

четке кагышат. Мындайда эмне кылыш керек? Ушул 

кеңештин аталышын карасаңыз! Ооба! Бала суранган 

китепти кайра окуп бериңиз. Бул кежирлик эмес. Бала 

китепти тереңирээк түшүнгүсү келет, таанып билүү 

процесси жай өтөт, ал окуудан ырахат алып жатат. Баланы 

бул нерселерден ажыратпаңыз. Анткени терең ойлонуп, 

кунт коюп окуу, окуганын толук кандуу кабыл алууга 

тарбиялоо процесси жүрүп жатат. Сизге жыйырманчы 

жолу “Маша жана аюуну” окуп берүү кыйынбы? Анда бул 

процесске үй-бүлөнүн бардык мүчөлөрүн тартыңыз. Балага 

өзү менен сыймыктанууга жана китепти өзү “окуй аларын” 

көрсөтүүгө мүмкүнчүлүк бериңиз. Эсимде, улуу кызым 

(кийин физика-математика классында окуду) баарын 

“Көңүлдүү математика” китеби менен тажатып жиберген 

эле. Ал эми кичүү кызым “Золушканы” жакшы көрчү. 

Убакытты үнөмдөп, айрым жерлерин окубай аттап 

кеткенде ошол замат чатак чыгаар эле. Ошондуктан эгерде 

китеп балага жагып жатса, анда канча жолу кааласа, 

ошончо жолу окуп беришиңиз керек. 

 

7. АР ДАЙЫМ ЖАНА БАРДЫК ЖЕРДЕ ОКУҢУЗ 

 

Китепти каалаган учурда жана бардык жерде окуса 

болот: сейилдеп жүргөндө, кум жээкте, сапарга чыкканда, 

дарыгерге кезек күтүп турганда. Сумкаңызга балдардын 

буюмдары, оюнчук, упчу, бөтөлкө менен кошо китепти да 

сала жүрүңүз. 

Балаңыз тамгаларды айырмалап, окуганды үйрөнө 

баштаганда көчөдө илинип турган жарыяларды окутуп, 

дем берип туруңуз. 

 

8. БАЛАНЫ ОКУУГА МАЖБУРЛАБАҢЫЗ 

 

Бала каалабаса (өз алдынчабы же ата-энелер 

мененби) эч качан китеп окууга мажбурлабаңыз. Бул 

балада китепке болгон кызыгууну жок кыла турган 

ыкмалардын бири. Каалабайбы? Анда жайына коюңуз же 

китеп окууга кызыктырыңыз. Кыйнап окутуу – болбогон 

нерсе. Эгерде бой жетилген балаңыз комикс же мазмундук 

салмагы жок китептерди окуса, сындан алыс болуңуз. 

Эсиңизде болсун: ал окуп жатпайбы! Анын жан дүйнөсүнө 

кызыктуу жана маанилүү боло турган китептер менен 

тааныштыруунун жолдорун издеңиз. Балдардын 

чөйрөсүндө белгилүү темаларды жана китептерди тандап 

бериңиз (сизге китепканачылар жардамга келишет) жана 

сүйүктүү авторлорду, темаларды, китептерди издегенге 

даяр болуңуз. 

 

9. БАЛАНЫН ОКУГАНЫНА КЫЗЫКДАР 

БОЛГОНУҢУЗДУ КӨРСӨТҮҢҮЗ 

 

Окурманды тарбиялоодо балада китепке болгон 

сүйүүнү тарбиялоодон артык эч нерсе жок. Китептер 

дүйнөсүндө Улуу Мажбурлоочу жана Баа берүүчү эмес, 

Улуу Жол көрсөтүүчү болуңуз. 

 

Балаңыз өзү окуганды үйрөнгөндө сизге окуп 

беришин өтүнүңүз. Мектепте берилген үй тапшырмасын 

эмес, жөн гана жакшы аңгемени, мисалы, сиз ашканада 

бир нерсени жасап жатканыңызда китеп окуп берүүсүн 

сураныңыз. Эгерде окуп жатып бала ката кетирсе ошол 

замат оңдобоңуз, сөзүн бөлбөңүз, китептеги окуяга болгон 

кызыгуусун жоготуп албаңыз. Себеби бул мезгилде БАЛА 

СИЗГЕ окуп берип жатпайбы. Кийинчирээк кайтып барып, 

ал сөздү туура окуп алат. 

 

Бала сизге окуп берип жаткан бул сиз үчүн 

пайдалуу жана кызыктуу болгонун көрсөтүңүз. Эч качан 

аны айла жоктон угуп же тапшырма аткартып жаткандай 

түр көрсөтпөңүз. Гезит, журнал, жомокторду, аңгемелерди 

үн чыгарып окуп берүүсүн сураныңыз. Китеп окуганга 

убактыңыз болбой, муну ал сиз үчүн жасап жатат.Китеп 

окууга шыктандырып туруңуз. Окуганыңызды талкуулап, 

таң калып, кубанып, коркуп – айтор эмоцияларыңызды 

жашырбаңыз. 

Мунун баары кыйын эмес. Эгерде биздин 

кеңештерибизди колдонсоңуз өзүңүзгө билинбей отуруп 

эле чыныгы Окурманды тарбиялап чыгарасыз. Ошондо 

балаңызга мектепте билим алуу процесси жеңил болот. Ал 

бош убактысын кандай өткөрөрүн билип калат. Балаңыз 

түрдүү маалыматты жеңил эле таап, чыгармачылык менен 

колдонгонду өздөштүрөт. Булардын баары сөзсүз түрдө 

чоң ийгиликке жеткирет! 

 

 

 Ата-энелер чогулуштарын өткөрүү формалары жана 

баскычтары 
 

Ата-энелердин мектеп менен болгон кызматташуусунун 

негизги баскычтарынын бири болуп ата-энелердин 

чогулушу эсептелет. Ата-энелердин чогулушу окуу 

жылында 4-5 жолу өткөрүлөт. Мындай чогулуштарда 

класстагы окуу-тарбия процессинин тапшырмалары, 

тарбиялоо процессин пландаштыруу жана түзүү, ата-

энелер менен мектептин кызматташуусунун стратегиялык 

багыттары жана жыл ичинде жасалган иштердин 

жыйынтыгы жасалат. Окуучулардын билим алуудагы 

жетишкендиктери ата-энелердин чогулушун уюштуруунун 

негизги аргументи болбошу керек. 

 

 

Ата-энелердин чогулушу төмөнкүдөй болушу 

мүмкүн: 

- уюштуруучулук; 

- кадыресе же тематикалык; 

- жыйынтыктоочу; 

- жалпы мектептик жана класстык. 

 Мугалимдер чөйрөсүндө ата-энелердин чогулушу 

кадимки сабактардай же болбосо класстан тышкаркы 

сабактардай эле татаал “жанр” болуп эсептелет. Бул жерде 

билим берүү процессине катышкан эки тарап – мугалимдер 

жана ата-энелер бирин бири угуп, негизги тараптын – 

балдардын маселелерин угуу үчүн жолугушат. Дал 

ошондуктан класс жетекчилердин функционалдык 

милдеттери бөлүмүндө ата-энелер чогулушун өткөрүү 

алгачкы милдет катары берилген. Бул жагдай класс 

жетекчиге ата-энелер чогулушун даярдоо, өткөрүү, 

жыйынтыктарына талдоо жүргүзүү баскычтарында чоң 

жоопкерчиликти  жүктөйт. 

 

Ата-энелер чогулушун даярдоодо төмөнкү 

баскычтарды бөлүп караса болот: 

 

1-этап. Ата-энелер чогулушун уюштуруу. Бул этап күн 

тартибин аныктоодон жана ага бардык катышуучуларды 

чакыруудан башталат. 

 

     2-этап. Сценарийди даярдоо жана чогулушту өткөрүү. 

Чогулуштун сценарийин даярдоо жана өткөрүү 

мугалимдин чыгармачылыгы болуп эсептелинет. Мугалим 

классынын ата-энелерин жакшы билет жана алардын 

маанайын туюп турат. 

 

    3-этап. Ата-энелер чогулушунун жыйынтыгын 

баамдоо. Чогулуштун жыйынтыгын чыгаруу ал жүрүп 

жатканда эле башталат: корутунду жасап, керектүү 

чечимдерди кыска жана так айтып, кийинки чогулуш 

жөнүндө маалымат берүү керек. Ата-энелердин чогулушка 

карата пикирлерин билүү зарыл. Ошондуктан күн 

мурдатан сурамжылоо баракчаларын даярдап коюу керек. 

Ата-энелер ал жерге өздөрүнүн пикирлерин жазып 

калтырышмак. Мунун баары кийинки талдоо үчүн 

жардамчы болот. 

 

Анализдин  предмети – чогулуштан кийин калган ата-

энелер менен бетме-бет баарлашуу, чогулуштун 

жүрүшүндө ата-энелердин суроолору, чогулушка 

катышкандардын саны, келбей калуунун себеби, ата-

энелердин талкууларга катышуусу ж.б. Чогулуштун 

жыйынтыктарын мектеп администрациясына жана  

кесиптештерге билдирип коюу керек. 

Чогулуш өтүп жатканда ата-энелерди каттап, 

чогулуштун протоколун жүргүзүш керек 

 

 
  

 

1. Ата-энелерди кантип чогулушка чакыруу керек? 

 

 Окуучулардын күндөлүгүнө ата-энелердин колун 

койдуруп текшертүү менен; 

 Телефон чалып; 

 Ата-энелердин достук мамилелерин пайдаланып; 

 Кагазга темасы жазылган жеке чакыруу берип; 

 Электрондук почта менен чакыруу; 

 Кызыктыруучу суроолорду жазып же сүйлөп 

берүүгө даярданып келүүнү өтүнүп; 

 Ыр жазылган ачык каттар менен; 

 Ата-энелер комитети аркылуу чакыруу жиберип. 

 

 

 

 

 

 

2. Чогулушту кантип баштап, ата-энелерди кантип 

кепке тартса болот? 

 

 Цитаталарды, эпиграфтарды колдонуп, тактаны 

жасалгалап; 

 Ата-энелер менен учурашып, келип бергени үчүн 

ыраазычылык билдирип; 

 Лирикалык маанайда баштаса болот (ыр айтып, 

инструменталдык музыканы коюп); 

 Ата-энелерди тема жана регламент менен 

тааныштыруу; 

 Ата-энелерди демейдегиден башкача отургузуп; 

 Окуучулар жасаган кол эмгегин, тарткан 

сүрөттөрүнөн жармаңке уюштуруп; 

 Педагогикалык адабиятты рекламалап; 

 Класстын бир күндүк турмушунан видеоролик же 

балдардын  ырларын көргөзүп; 

 Чогулушту окуучулардын же ата-энелердин  

анкетасынын жыйынтыгынан баштаса болот;  

 Ата-энелер комитетинин ишин белгилөө; 

 Ата-энелердин көңүлүн буруш үчүн темада 

сандарды жана фактыларды колдонсо болот; 

 Ата-энелер жана балдар менен болгон маекке 

ыраазычылык билдирсе болот. 

 

3. Ата-энелер чогулушун өткөрүүнүн дагы башка 

кандай формаларын сунуштай аласыз? 

 

 Педагогикалык ринг (балдардын жана ата-

энелердин таймашы: ата-эне кандай болушу керек 

жана окуучу кандай болушу керек?); 

 Чогулуш - талкуу; 

 Ишкер оюн; 

 Тарбиялоо тажрыйбасы менен алмашуу; 

 Аталар конференциясы; 

 Балдар жана ата-энелер үчүн жыйынтыктоочу 

биргелешкен чогулуштар; 

 “Тегерек стол” форматындагы чайлашуу чогулушу; 

 Музейге, спектаклдерге, киного баруу жана 

көргөндөрүн талкуулоо; 

 Үйдө жолугушуулар; 

 Үй-бүлөлүк тарбия тууралуу баяндамалар; 

 Сейил бакта эс алуулар. 

 

4. Ар бир ата-эне өз баласы жөнүндө жакшы нерсе 

угушу үчүн класс жетекчи сөзүн кантип даярдап 

алышы керек? Класска угузуп, баланын сабакка 

жетишпей жатканын жарыялабастан, ал 

жөнүндө кантип айтуу керек? 

 

 Жакшы сөз менен баштап, жакшы сөз менен 

бүтүрүш керек; 

 Баа коюлган баракчаны таркатуу, экинчи бетине 

ата-энелер үчүн кеңештерди жазып койсо болот; 

 Аты-жөнүн 

жарыялабастан, 

жетишпеген 

жактарын жалпылап 

айтыш керек; 

 Орто окуган 

окуучулардын жакшы 

жагын белгилеп, 

көпчүлүктүн арасында 

мактап коюу зарыл; 

 Баланын 

психологиялык 

портретин ата-энелерге 

түшүнүктүү болгон атайын белгилер менен түзүш 

керек;  

 Ата-энелерге жакшы жана начар иштердин 

үлгүлөрүн аты-жөнүн жазбай көрсөтсө болот; 

 Күндөлүккө жакшы окуганы үчүн ыраазычылык 

билдирген сөздөрдү жазса болот; 

 Ата-энелерди грамота менен сыйласа болот; 

 Жасалган иштерге талдоо жүргүзүш керек. 

Ата-энелер чогулушунун №__ протоколу  

___________-класс 

___________________________________________мектеп 

201__-201__-окуу жылы «______»____________ 

Класс 

жетекчи_________________________________________ 

Чогулуштун 

темасы:_____________________________________ 

Катышуучулардын саны:____________киши.  

Катышпагандардын саны:   _________киши.  

Күн тартибинде:  

1._________________________________________________

_____ 

2._________________________________________________

_____  

3._________________________________________________

_____ 

4._________________________________________________

_____ 

5._________________________________________________

_____ 

Жарыш сөзгө чыккандар (күн тартибиндеги маселелер 

боюнча): 

1._________________________________________________

___________________________________________________

_________ 

___________________________________________________

____ 

2._________________________________________________

___________________________________________________

_________ 

___________________________________________________

___________________________________________________

_______ 

3._________________________________________________

___________________________________________________

___________________________________________________

___________________________________________________

_________________ 

4._________________________________________________

___________________________________________________

___________________________________________________

___________________________________________________

________________ 

5._________________________________________________

___________________________________________________

___________________________________________________

_____________ 

Чогулуштун чечими: 

1._________________________________________________

_____ 

2._________________________________________________

_____  

3._________________________________________________

_____ 

4._________________________________________________

_____ 

5._________________________________________________

_____ 

Чогулуштун төрагасы: 

Катчысы: 

Протоколго тиркеме 

Катышуучулардын тизмеси 

№ 

к.н. 

Аты-жөнү Жашы Жынысы 

(аял/эркек) 

Баланын кимиси 

болот 

(тууганчылык) 

Колу 

1.       

2.       

3.       

4.       

5.       

6.       

7.       

8.       

9.       

10.       

11.       

12.       

13.       

14.       

